
             KËSHILLI BASHKIAK
                                                          V E N D I M
                                                    Nr.26, datë 17.03.2023
“PËR MIRATIMIN e projektit “Web Challenge TIRANA”, HARTUAR SIPAS UDHЁZUESIT OPERACIONAL PЁR ZBATIMIN E TIJ”
Në mbështetje të nenit 113, pika 2, të Kushtetutës së Republikës së Shqipërisë, nenit 8 pika 2, nenit 9 pika 1, nënpika 1.1 shkronja “b”, nenit 54 shkronja “k”, nenit 55 pikat 2 dhe 6 të ligjit nr. 139/2015 “Për vetëqeverisjen vendore” të ndryshuar, dhe në vijim të memos nr. 1990 prot., datë 16.01.2023 të Drejtorisë së Përgjithshme të Burimeve Njerëzore, me propozimin e Kryetarit të Bashkisë, Këshilli Bashkiak,
V E N D O S I:

1. Miratimin e projektit “Web Challenge Tirana”, hartuar sipas Udhëzuesit Operacional për zbatimin e tij, bashkëlidhur dhe pjesë përbërëse e këtij vendimi si Shtojca 1.
2. Efektet financiare sipas pikës 1 të këtij vendimi, në shumën prej 2,800,000 lekë (Dy milion e tetëqind mijë), do të përballohen nga fondi i planifikuar për projektin “Web Challenge Tirana”, në Programin Planifikim, Menaxhim dhe Administrim, për Aparatin e Bashkisë, të parashikuar në buxhetin e Bashkisë Tiranë për vitin 2023.
3. Ngarkohen Kryetari i Bashkisë, Drejtoria e Përgjithshme e Burimeve Njerëzore, Drejtoria e Përgjithshme e Teknologjisë së Informacionit, Inovacionit dhe të Dhënave, Drejtoria e Përgjithshme e Menaxhimit Financiar, Drejtoria e Përgjithshme për Marrëdhëniet me Publikun dhe Jashtë, Drejtoria e Përgjithshme e Medias dhe Komunikimit dhe, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të Ligjit nr. 139/2015 “Për vetëqeverisjen vendore”, të ndryshuar.

